
				এই পাতাটির মুদ্রণ সংশোধন করা প্রয়োজন। 
शुङ्का-भिगम । Seዓ
দ্বার বহুদিন বদ্ধ ছিল ; মুক্ত করিতে শব্দ হইল। সেই শব্দে সকলে চাহিয়া দেখিলেন-রাজা !
সকলে বিস্ময়াবেগপ্রহত হইয়া ব্যস্তভাবে উঠিয়া দাড়াইলেন। রাজা আপনার আসনে উপবেশন করিয়া অভিযোগ-তালিকা চাহিয়া লইলেন।
এদিকে অন্তঃপুরে রাণী সংবাদ পাইলেন, রাজা স্বয়ং বিচার গৃহে বিচারকার্য্য করিতেছেন। বিচার গৃহে যে স্থানে রাজার আসন তাহার পশ্চাতে প্রাচীরের শিরোভাগে প্রস্তরে লতাপত্রপুষ্পের মধ্যে মধ্যে ছিদ্র বিদ্যমান । পশ্চাতের কক্ষ হইতে সেই সকল ছিদ্রপথে শুদ্ধান্তশোভিনীরা বিচারালয়ের ঘটনা লক্ষ্য করিতে পারেন। অন্তঃপুর হইতে সেই কক্ষে আসিবার স্বতন্ত্র আবৃত পথ আছে। রাজা বিচার গৃহে আগমন বন্ধ করার পর রাণী আর সে কক্ষে আইসেন নাই। আজ এই সংবাদ শুনিয়া তিনি উমাকে সঙ্গে লইয়া সেই কক্ষে চলিলেন। সঙ্গে সঙ্গে কয়জন পরিচারিকাও চলিল ।
রাণী যে পথে চলিলেন, সে পথ বহুদিন ব্যবহৃত হয় নাই ; পরিচারিকার পথ পরিষ্কৃত রাখিত সত্য, কিন্তু সযত্নে নহে। গবাক্ষ মুখে উর্ণনাভ জাল পাতিয়াছে, হার্য্যতল মলিন, স্থানে স্থানে ধূলি। রাণী পরিচারিকাদিগকে তিরস্কার করিলেন।
নিয়ে বিচারালয়ে রাজার একবার মনে হইল, যেন উৰ্দ্ধে-প্রাচীরের পশ্চাতে অলঙ্কারশিঞ্জিত শুনিতে পাইলেন। রাণী আসিয়াছেন ! রাজা মনে মনে হাসি
3 BDDLL B DBDDBDDS SDBDD DBBD D S DBD S SBB BB न्दे !
বিচারকার্য্য আরুব্ধ হইল। সে দিন কয়টিমাত্র অভিযোগ ছিল । সেগুলির নিম্পত্তি হইলে রাজা বলিলেন, “আর একটি অভিযোগের বিচার আবশ্যক। নগরপালের বিরুদ্ধে বিষম অভিযোগ আছে । নগরে থাকিয়া নগরের ও নগরবাসীর বিপদ নিবারণ ও সম্পদ সংরক্ষণ র্তাহার কর্ত্তব্য । অনুমতি ব্যতীত তাহার পক্ষে নগরত্যাগ নিষিদ্ধ। গত কল্য চকে অগ্নিযোগে সহর বিপন্ন হইয়াছিল। . নগরপাল তখন কোথায় ছিলেন ?”
মন্ত্রীর ইঙ্গিতে নগরপাল ধীরপদক্ষেপে অগ্রসর হইয়া আসিয়া অভিযুক্তের নির্দিষ্ট স্থানে দাড়াইলেন। তঁহার উদ্ধত শির আজ নত-নগরবাসীর ভীতির কারণ দৃষ্টি আজ ধরাতলাবদ্ধ-কঠোর কণ্ঠস্বর আজ নীরব। তাহার মুখে কথা
সরিতেছে না ।
রাজা বলিলেন, “আমি অবগত হইয়াছি, আমি চকে যাইবার পর তঁহার সহ

